
Aalajangiineq: 
 

[Oqaluuserisassat akuersissutigineqarneri allallu eqqartugassat naliginnaasut.] 
 

Allatsimit ilisimatitsissutit: 

Avannaata Kommuniata sipaarniarnerani Najukkami Ataatsimiititaliap 2%-iinnarmik sooq 
sipaarniannginnersumut apeqqutip akineqarnera:  

”Kommunalbestyrelsi julimi aaliangerpoq ingerlatsivinni tamani 2%-imik sipaartoqassassoq, taanna 
tunngavigalugu ilumoorpoq Upernavimmi Najukkami Ataatsimiititaliap koruunit 11.740-it sipaarutigissagai. 
Taasuma saniatigut kommunalbestyrelsi ippassaq immikkut ittumik ataatsimiikkami Najukkami 
Ataatsimiititalianut aningaasaliissutit tamaarmiusut koruuninik 2.0 mio-inik siparffigineqarneri 
qaffanneqassasut. 
Ukioq 2023-imi Najukkami Ataatsimiititalianut aningaasaliissutit tamarmiusut katillugit koruuninik 4.149.000-
inik amerlassuseqarput, Upernavimmi Najukkami Ataatsimiititaliamut aningaasaliisutit taakkunanga 14,1%-
uvoq, koruuninik 282.960-inik annertussuseqarluni, taakkulu koruuninik 11.740-inik ilagukkit koruunit 294.700-it 
inernerivaat.” 
 
Akissutip malitsigissavaa ukioq manna Najukkami Ataatsimiititaliap akuerisimasaani aningaasanik atuinissamut 
pingaarnersiuinissaq. Immikkut ittumik ataatsimiinnissami eqqartorneqarput ”Killiffik 2023”-imiittut ukiumi uani 
pilersaarutit suut piviusunngortinniarneqarumaarnersut. 
 
 

1. Container scene-tut atungassaq 
 

Silami scene pikialaartitsinermi atorneqartartoq 
 
Aalajangiineq: 

Silami scenetut atungassatut pisiaasimasut affai maanna Katersortarfimmi atorneqartut aammalu affai 
Peqqinneq Sunngiffimmit paarineqartut, siunertaanut atorneqanngimmata aningaasartuutaasimasut 
eqqarsaatigalugit silami scenemik Peqqinneq Sunngiffik pisissasoq innersuussutigineqarpoq. 

 
 

2. Utoqqaat sammisaqartinneqartarnissaat 
 
Utoqqaat illuata avataani najugaqartut sammisaqartinneqartarnissaat katerisimaarnerit kaffesoqatigiinnerit 
erinarsoqatiginnerit 
 
Aalajangiineq: 

Utoqqaat tamanut peqataaffiusinnaasumik naapitinneqartarnerat ukiup sinneranut ingerlaannassasoq 
aaliangiunneqarpoq, ulluliussereertoqarsimammat ulluni: 14. september 2023, 19. oktober 2023 aamma 
16. november 2023 ulluliussat pikialaarfittut attatiinnarneqassapput. Najukkami ataatsimiititaliamit kaffe 
te-nut aningaasartuuteqarfiussooq. 

 
 
 

3. Tarnip nakorsaa Poul Bisgaardip tikisinnissaa 
 
Innuttaasunut tarnikkut nappaateqarneq pillugu ilisimasaqarnerulernissaq anguniarlugu saqqumiisinnissaa / 
paasititsiniaatinnissaa 
 
Aalajangiineq: 

Aappaagumut tarnip nakorsaanik tikisitsinissamut aningaasaliineq kinguartinneqarpoq.  

4. Arsaattarfeeqqamik pilersitsinissaq 

 
Ivingaasaaqqanik arsaattarfik 30x20 meter 
 
Aalajangiineq: 

Aappaagumut kinguartinneqarpoq. 

 
 
 

5. Heliport-iusimasup innuttaasunut ornittangassanngorlugu ilusilersornissaanut siunnersuut 
 
Kikkulluunniit ornissinnaasaat, issiavilersorlugu skaterboard-ertarfilerlugu nerrivilerlugu, silami 
sammisassaqarfiusinnaasoq. 
 
Aalajangiineq: 

Nunaminertaq Avannaata Kommuniata byplanlægger-inut arealanvendelsep allanngortinnissaa pillugu 
suliaq utaqqivoq, taamaammat aappaagumut kinguartinneqarpoq. 

 
 
 

6. Ikaarsuarnik sanatitsinissamut siunnersuut 
 
Illoqarfitoqqami ikaatoqqat inaanut ikaarsualioqqinnissaq 
 
Aalajangiineq: 

Nunaminertaq akuerisaareernikuummat, sananissaanut akimik aallertoqarsimanani suliassaq 
isumaqatigiissusiortoqarsimanngimmat aappaagumut kinguartinneqarpoq.  

 
 
 

7. Pisuinnaat aqqutissaannik siunnersuut 
 
Telep aqqutaani ukiukkut silarluttarttumiluunniit aqqusernup atoruminaattarnera pillugu tummeqqiortitsinissaq 
 
Aalajangiineq: 

Nunaminertaq akuerisaareernikuummat, sananissaanut akimik aallertoqarsimanani suliassaq 
isumaqatigiissusiortoqarsimanngimmat aappaagumut kinguartinneqarpoq. 

8. Sissarsuarni tank orsertarfiup tummeqqerneqarnissaanik siunnersuut 
 
Orsertarfiup isumannaallisarneqarnissaa 
 
Aalajangiineq: 

Orsertarfimmi atuisunut orsertarfiup isumannaatsuunissaa pillugu KNI qullersaqarfia saaffigineqaqqissaaq, 
isumannaallisaaneq eqqarsaatigalugu qanoq pilersaaruteqartoqarnersoq killiffissiorneqaqqissalluni. 
 

 
 
 

9. Pitsaaliuineq siunertaralugu innuttaasunut qaammarsaaneq 
 
Imminut toquttarneq akiorniarlugu Lars Møllerip innuttaasunut saqqumiitinneqarnissaa 
 
Aalajangiineq: 

Upernavimmi imminut toquttarneq akiorniarlugu pikkorissaasinnaasoqalernikuummat taamatullu 
pikkorissaasartut qulequttamut tunngatillugu suliniutinik aallartitsereernikuummata, siunnersuut una 
atorunnaartinneqarpoq. 

 
 

10. Pisuinnaat aqqutaat B-4-ip tungaanut tummeqqiornissamik siunnersuut 
 
Inuit aqqutaat pitsanngorsarlugu tummeqqerneqarnissaa 
 
Aalajangiineq: 

Nunaminertaq akuerisaareernikuummat, sananissaanut akimik aallertoqarsimanani suliassaq 
isumaqatigiissusiortoqarsimanngimmat aappaagumut kinguartinneqarpoq.  

 
 
 

11. Naalakkersuisup Erik Jensenip Upernaviup ukiut 250-inngortorsiornerani Upernavimmut tunissut 
 
Pinnguartarfik Naalakkersuisoqarfimmit tunissut. 
 
Aalajangiineq: 

Arsaattarfiup eqqaani pinnguartarfiliornissaq Najukkami ataatsimiititaliamit aaliangiusimaneqarpoq, 
ilisimatitsissut Naalakkersuisoqarfimmut apuunneqassooq.  

12. Qinngussuit pingajuata nuunneqarnissaa 
 
Qinngussuaq Mittarfimmiittussaagaluartup Telebakken-imi B-1604-ip eqqaanut ”nasittarfimmut” nuunnissaa 
 
Aalajangiineq: 

Nunaminertamik qinnuteqarneq sumut killinnersoq paasiniarneqassaaq, qinngussuillu allat 
ikkussuunnissaat pillugu ujartuisoqaqqissaaq. 

 
 
 

13. Najukkami Ataatsimiititaliap innuttaasunut ataatsimiisitsinissaa 
 
Najukkami Ataatsimiititaliap qanoq atorneqarnissaanik paasititsiniaaneq, billetsinik makitsinertalik 
 
Aalajangiineq: 

Innuttaasunut ataatsimiisitsinissaq pilersaarutaasutut ingerlaannassaaq, siullermik ulloq 5. oktober 2023 
pissaaq aamma aappassaaneerinissaat ulloq 23. november 2023 ingerlanneqassaaq. Peqataasut billetsimik 
agguaanneqassapput, innuttaasunut paasititsiniaanermi Najukkami Ataatsimiisitaliap qanoq 
atorneqartarnera pillugu saqqummiisoqassaaq kaffe teeqassalluni. 

 
 
 

14. Inippaat festival-imut Muusi Danielsenip tikisinnissaa 
 
Moses Danielsen Upernavimmukarnissaa Inippaat festival-imut peqataasinnaanngippat piffissamut allamut 
aggersarnissaa. 
 
Aalajangiineq: 

Moses Danielsen immikkut isumaqatigiissusiorfigineqareersimanngimmat ukioq manna 
nipilersortinnissaanut tikisinnissaa unitsinneqarpoq. 

 
 
 

15. Haalimi nipinut anillaffiit (højtalerit) naleqquttut amingaataasarmata 
 
Nipilersornerup tungaatigut haalimi tusarnaartitsinerni amingaataasarmata, højtalerinik pisiniarnissaq.  
 
Aalajangiineq: 

Qinnuteqartoq pisortaqarfiit ingerlataanut atungassanik qinnuteqarnikuummat ingerlatsivimmut 
pineqartumut saaffiginninnissaanut innersuunneqassaaq.  

16. Silami aaqqissuussinerni scene angallattagaq 
 
Silami pikialaartitsinermi scene tamanit atorneqarsinnaasoq 
 
Aalajangiineq: 

Qinnuteqaat akuerineqanngilaq, qinnuteqartorli Peqqinneq Sunngiffimmut qinnuteqassasoq 
innersuunneqarluni. 

 
 
 

17. Atsiorfissaq: 
 
 

 


